
ÓRGANO DE TESOURARÍA 
E XESTIÓN TRIBUTARIA

PREGO  DE  PRESCRIPCIÓNS  TÉCNICAS  DE  APLICACIÓN  Á  CONTRATACIÓN  DOS
TRABALLOS DE ACTUALIZACIÓN E MANTEMENTO DE BASES DE DATOS CATASTRAIS.

I. OBXECTO DO CONTRATO

Constitúe o obxecto deste contrato a prestación dos servizos de colaboración material, técnica e
de apoio administrativo na tramitación declaracións catastrais respecto dos bens inmobles do
termo municipal de Pontevedra, de acordo co recollido no Convenio de colaboración en materia
de  xestión  catastral  asinado  por  este  Concello  coa  Dirección  general  del  Catastro  (DGC en
adiante) e que consta como anexo I a este prego, así como a actualizacion e mantemento das
bases  de  datos  catastrais,  de  conformidade  co  previsto  nestes  pregos  e  nos  de  condicións
económico administrativas.

II. DESCRICIÓN DOS TRABALLOS

A realización dos traballos executarase, en todo caso, de conformidade coa normativa catastral
vixente  aplicable  e  deberá  posibilitar  a  incorporación  dos  datos  dos  inmobles  obxecto  do
mencionado convenio e, polo tanto, deste contrato, así como as súas alteracións e titulares, aos
rexistros do catastro inmobiliario.

A realización destas tarefas comprenderá as alteracións catastrais aquí comprendidas:

• Detectadas de oficio, previa comprobación, de campo ou non, pola empresa adxudicataria
ou de oficio en base a tarefas administrativas polo propio Concello.

• As que sexan declaradas ante Catastro ou o Concello durante a vixencia do contrato.
• As que correspondan con declaracións pendentes de tratamento nas dependencias de

Catastro  con  rexistro  de  entrada  posterior  á  data  de  sinatura  do  convenio  antes
mencionado.

Enunciativamente, e sempre de acordo coas prescripcións recollidas nos pregos de prescripcións
técnicas  de  Catastro  (que  se  poden  consultar  actualmente  na  páxina  web  de  Catastro,
http://www.catastro.minhap.gob.es/esp/contratacion_pliegostipo.asp)  así  como  as  súas  normas
técnicas,  en  ambos  casos  vixentes  en  cada  momento  e  excluíndo  funcións  inherentes  ao
exercicio da autoridade, as tarefas a desenvolver son:

II.1.  Colaboración  material,  técnica,  de  servizos  e  de  apoio  administrativo  na  resolución  e
incorporación  á  base  de  datos  catastral  dos  expedientes  de  alteración  de  orde  físico  e
económico.

a) Recepción das declaracións presentadas nos rexistros do Concello de Pontevedra ou de
Catastro polos interesados xunto coa  documentación que acompañe ás mesmas.  No
caso de que a declaración fose presentada ante os rexistros de Catastro -físico ou SEC-,
esta recepción poderá levarse a cabo directamente pola adxudicataria previa autorización
do Concello de Pontevedra.

b) Colaboración cos funcionarios municipais na recepción e rexistro da documentación e
asistencia  ao  contribuínte  para  a  cumprimentación  das  declaracións  de  alteracións
catastrais obxecto do contrato, cando estas fosen presentadas no Concello.

c) Comprobación da documentación de carácter técnico presentada relativa a datos físicos,
xurídicos ou económicos dos bens inmobles declarados, con realización de traballos de
campo precisos de ser o caso.

d) Elaboración de proposta de relación de requirimentos a que houbese lugar en supostos
de declaracións indebidamente cumprimentadas, falta de documentación, así como, no
caso  de  ser  precisos,  requirimentos,  citacións  e  postas  de  manifesto  a  terceiros
afectados. 

O  Concello  elaborará  e  notificará  cos  seus  medios,   previa  comprobación  da  súa
oportunidade, os ditos documentos/requirimentos.
O mesmo tratamento recibirán os posibles requirimentos a realizar no caso en que fose
necesario realizar algunha pesquisa en rexistros públicos e/ou administracións públicas
sobre datos necesarios para o desenvolvemento das funcións aquí enunciadas.

e) Realización dos traballos de campo para expedientes nos que resulte necesario por non
ser suficiente a información e/ou documentación cumprimentada mediante requirimento
previo.

f) Elaboración  da  documentación  e  ficheiros  relativos  aos  datos  físicos  do  inmoble,
comprendendo entre estes os datos gráficos, económicos e xurídicos dos bens inmobles
para que a  Gerencia poda efectuar a valoración dos mesmos tanto no caso de novas
incorporacións (altas ou omisións) como de modificacións nos xa existentes (reformas,
segregacións,  divisións,  agrupacións  e  agregacións),  nos  soportes  e  formatos
informáticos establecidos en cada momento pola Dirección General del Catastro
O intercambio desta información realizarase polo Concello utilizando medios telemáticos,
a través dos mecanismos que en cada momento estableza a DGC.

g) Realización sobre a cartografía dixitalizada da alteración gráfica que asegure a identidade
xeométrica  e  preparación  de  ficheiros  para  a  remisión  á  Gerencia da  información
referente ás parcelas ou locais que sufriron modificacións. 
O  desenvolvemento  destas  tarefas  terá  en  conta  as  prescripcións  dos  pregos  de
prescripcións, e todo tipo de normas, técnicas de Catastro vixentes en cada momento,
ademais de -cando for necesario-:

i. Confeccionar os planos dixitais en formato FXCC de cada parcela catastral
das afectadas nun expediente (incluíndo por exemplo as lindantes), necesarios para
a completa identificación, incluído croquis de situación e fotografía dixital de cada ben
inmoble.
ii. Actualizar, material e tecnicamente, a cartografía catastral a partir dos FXCC
das fincas.
iii. A  actualización  deberá  realizarse  sobre  cartografía  informatizada,
desenvolvéndose consonte á Norma para a Informatización da cartografía catastral
urbana e no referente ás construcións en solo rústico, á Norma para a informatización
de cartografía catastral rústica.
iv. Realizar  o  ficheiro  catastral  físico  e  máis  a  gravación  da  información
necesaria  en  soporte  magnético,  segundo  o  formato  de  intercambio  de  datos  de
catastro urbano establecido pola DGC, e vixente en cada momento.

h) Responsabilizarse e asumir ao seu cargo a subsanación material e técnica dos listados
de erros ou omisións que, no seu caso, se teñan producido no proceso de validación que
a Gerencia leve a cabo sobre a información remitida nos ficheiros antes indicados. Esta
responsabilidade subsistirá ata o prazo de finalización da garantía do contrato.

i) Para os supostos de recursos de reposición que se interpoñan, a adxudicataria deberá
elaborar  o informe que corresponda, sempre en relación ao aspecto de índole técnica
recurrido, cando o Concello o requira e incluindo traballo de campo se for preciso.

j) Auxilio  aos  funcionarios  municipais  nas  actuacións  de  información  e  asistencia  ao
contribuínte  en  relación  coas  materias  de  índole  técnica  e  especializada  que
correspondan.  Estas  tarefas  desenvolveranse  a  requirimento  do  Concello  mediante
despacho  individual  co  funcionario  responsable  das  correspondentes  tarefas  ou  con
presencia durante a atención ao público no caso en que unha acumulación puntual de
expedientes o xustifique.

Imponse a obriga ao contratista de realizar as actuacións previstas neste prego como mínimo en
relación ao 50 % dos expedientes a tramitar baixo esta modalidade no prazo de 6 meses dende a
data de rexistro de entrada da correspondente solicitude, constituindo unha condición esencial do
contrato e atribuíndose o carácter de obriga contractual esencial aos efectos do sinalado no artigo
223.f)  do  Texto  refundido  da  lei  de  contratos  do  sector  público,  aprobado  por  Real  decreto
lexislativo 3/2011, sempre que esté dentro do límite do crédito da anualidade correspondente.

II.2.  Tarefas  relativas  aos  traballos  de  colaboración  material,  técnica  e  de  servizos  na
actualización e mantemento das bases de datos catastrais.

a) Colaboración material e de apoio administrativo e técnico en todos os aspectos técnicos e
materiais  da  tramitación  de  expedientes  de subsanación  de discrepancias  nos  que  a
Gerencia Territorial del Catastro requira a colaboración do Concello.

b) Colaboración material e de apoio administrativo e técnico en todos os aspectos técnicos e
materiais  da  tramitación  de  expedientes  de  inspección  catastral  nos  que  a  Gerencia
Territorial del Catastro requira a colaboración do Concello.

c) Investigación de oficio de discrepancias entre os datos das bases de datos catastrais e a
realidade xurídica, física e/ou económica dos inmobles. 

i. Estas tarefas realizaranse tanto con traballo de campo como mediante cruces
de  información  con  bases  de  datos  urbanísticas,  tributarias  e  de  xestión  de
expedientes municipais. O obxecto será comprobar calquera omisión construtiva e/ou
cambios de uso non declarados, ademais da titularidade xurídica cando corresponda.
ii. Unha vez detectada a deficiencia, efectuarase unha invitación-requirimento
ao interesado afectado para a presentación da correspondente declaración catastral,
que se tramitaría da forma e coas obrigas para a adxudicataria previstas no apartado
anterior.
iii. En caso de que non se produza a presentación voluntaria, a adxudicataria
formulará os  listados adecuados, seguindo as indicacións da dirección dos traballos,
de parcelas con alteracións  non declaradas -así  como omisións nos padróns  dos
anos anteriores non prescritos- acompañados de toda a información necesaria ao
respecto, para a valoración da posibilidade de realizar unha inspección pola  DGC
respecto ao dito inmoble. 
iv. Asemade  formularase  outro  listado,  nos  formatos  reutilizables  que  se
indiquen  polo  OTXT,  recollendo  todas  estas  incidencias  para  coñecemento  do
Concello de Pontevedra.
v. A  investigación  de  oficio  realizarase  de  acordo  cun  programa  de  traballo
determinado por zonas e usos dos inmobles, a proposta da adxudicataria e aprobado
polo OTXT. A definición deste programa terá como límites:

• Comprobación  ao  longo  da  vixencia  do  contrato  de  todos  os  inmobles
urbanos do termo municipal  ao menos unha vez. O programa de traballo
obrigará a distribuir  homoxeneamente no tempo a análise de inmobles de
todo tipo de uso, sen prexuízo da declaración de prioritario de determinados
tipos de uso que no seu caso poda establecer o OTXT.

• Revisión específica no primeiro exercicio tras o peche do procedemento de
regularización  catastral  vixente  para  este  Concello,  como  mínimo,  das
unidades que integren o tramo do 10 % de maior valor catastral para cada
uso, excepto o residencial.

vi.       O traballo  de investigación de campo quedará limitado temporalmente en
función das datas de finalización do procedemento de regularización catastral que
afecte ao Concello de Pontevedra.

d) Inclusión material na base de datos alfanumérica e na cartografía catastral de:
• Modificacións do planeamento (novas fincas catastrais ou reclasificacións).
• Proxectos de compensación,  reparcelación e de urbanización e outras figuras  de

planeamento secundario ou de xestión urbanística.
• Execución subsidiaria de obras de rehabilitación, demolición ou derruba.
• Ocupacion directa de terreos destinados a dotacións.
• Deslindes administrativos e expropiacións forzosas.
• Modificacións derivadas de “novidades” xurisprudenciais ou legais. 

Nestes  casos,  toda  a  documentación  necesaria  para  soportar  tales  cambios  sería
achegada dende o Concello.

e) Actualización material  alfanumérica e  gráfica,  con periodicidade mínima semestral,  de

3/6

Este documento foi emitido electrónicamente no Concello de Pontevedra. Pode comprobar a súa autenticidade

en: https://sede.pontevedra.gal introducindo o seguinte código seguro de verificación:7O3WXV94RCIP9JCO



datos censuais relativos a altas e cambios de denominación de vías, números de policía,
así como outros identificadores do ben inmoble, tales como os postais.

f) Colaboración material e de apoio administrativo e técnico en todos os aspectos técnicos e
materiais  da  tramitación  diante  do  Catastro  de  alteracións  de  orde  xurídica,  física ou
económica relativas a inmobles de titularidade do Concello de Pontevedra.

g) Localización dos titulares de inmobles hoxe rexistrados como “En investigación, artigo 33
Lei  33/2003”,  antes  “Descoñecido”,  ou  a  nome  de  falecidos  (Hros.,  ...)  así  como
depuración de datos persoais errados como nomes ou NIFs falsos (números secuenciais,
non consignados, ...) e enderezos dos titulares catastrais.
A investigación de titularidades catastrais de inmobles de natureza urbana, rústica e/ou
BICEs, realizarase tanto con actuacións de campo como mediante consulta nas bases de
datos  municipais  existentes  [tributarias  e/ou  de  xestión  de  expedientes,  tributarios  ou
urbanísticos].
Así  mesmo,  proporanse  ao  OTXT as  solicitudes  de  información  que sexa necesario  
requirir aos rexistros públicos.

h) Obtención  de  rexistros  de  titularidade  correctos  mediante  investigación  de  recibos
impagados de forma reiterada durante dous anos ou máis correspondentes aos padróns
fiscais do Imposto sobre bens inmobles de natureza urbana, rústica e de características
especiais e/ou o das taxas de subministro de auga, servizo de sumidoiros e recollida de
lixo, sempre que a titularidade dos recibos por estes conceptos coincida coa titularidade
catastral do inmoble.

i) Rexistro  de  toda  a información  catastral  xurídica,  gráfica  e  alfanumérica,  relativa  aos
inmobles do termo municipal pontevedrés, na aplicación GIS do Concello de Pontevedra.
Incluirase a referencia catastral completa, rúa, número, escaleira, pranta, porta e titulares,
así como a conversion dos croquis catastrais e inclusión de fotografías dispoñibles.
Para o caso de variacións destes datos ao longo da vixencia do contrato,  esta tarefa
cumprirase cunha periodicidade mínima coincidente co trimestre natural.

III. MEDIOS QUE O CONCELLO PORÁ A DISPOSICIÓN DA EMPRESA ADXUDICATARIA

1.  O Concello  entregará  á  adxudicataria  copia  da  cartografía  catastral  urbana  (convencional,
base,  informatizada ou dixital),  información gráfica existente das parcelas (FX-CC dixital),  así
como  todos  os  planos  presentados  xunto  coas  declaracións  de  alta  e  alteración  de  datos
catastrais, así como calquera outra documentación que se requira para os efectos da realización
das tarefas antes descritas e previa solicitude desta a Catastro.

2.  Achegaranse  tamén  os  expedientes  catastrais  pendentes  de  tramitación  que  se  refiran  a
algunha  alteración  dos  bens  inmobles  incluidos  no  obxecto  deste  contrato,  e  relativos  a
modificacións declarables nos modelos 902, 903 e 904.

Esta posta  a  disposición,  xunto  coa do  punto  anterior,  poderá  materializarse  a través dunha
autorización  expresa  por  escrito  para  que  a  empresa  adxudicataria  recolla  directamente  a
documentación nas dependencias de Catastro.

3.  O  Concello  disporá,  durante  toda  a  duración  do  contrato,  dun  local  adecuado  para  o
desenvolvemento  pola  adxudicataria  das  funcións  de  auxilio  aos  empregados  municipais  na
recepción  de  documentación  e  asesoramento  ao  cidadán  nos  termos  previstos  na  cláusula
segunda. En todo caso, a posta a disposición do local non implica relacion laboral de ningún tipo
co personal que destine o contratista á execución do contrato e, a estes efectos, o Concello non
establecerá ningun tipo de relacion de dependencia  con ese  personal,  nin  achegará ningun
sistema  informático  nin  equipos  nin  aplicacións,  de  nigún  tipo  que  serán  a  conta  e
responsabilidade exclusiva do contratista.

4.  Os  servizos  técnicos  e  administrativos  municipais  prestarán  á  empresa  adxudicataria  a
colaboración e mediación precisas co resto de administracións públicas, no relativo á obtención
de antecedentes, que permitan unha mellor e máis eficaz consecución do obxectivo do contrato.

5. O Concello entregará as credenciais necesarias ao persoal da empresa adxudicataria que vaia

desenvolver as tarefas descritas, tanto de campo como de oficina, aos efectos da súa debida
identificación ante o cidadán. 

IV. OBRIGAS DO CONTRATISTA NO DESENVOLVEMENTO DAS TAREFAS INDICADAS

1. O contratista queda obrigado a realizar todas as tarefas descritas na cláusula segunda coa
debida dilixencia para unha máis eficaz e  eficiente consecución do obxectivo do contrato.

2.  O  contratista  achegará  todos  os  medios  materiais  e  humanos  precisos  para  o  correcto
desenvolvemento  das  tarefas  do  contrato.  Concretamente,  deberá  achegar  os  sistemas
informáticos (hardware e software) precisos.

3. O contratista terá en conta que non será válida ningunha alta  (nova ou por modificación) que
se dé, se os datos do/s titulare/es catastral/ais non están completos e correctos, por exemplo, se
non consta o NIF, por ter este dato carácter fundamental.

4. Entregar ao Concello aqueles informes sobre o estado de avance e situacion da execución do
contrato,  así  como  os  que  se  lle  requiran  aos  distintos  efectos  tributarios  que  se  estimen
oportunos,  nun  prazo  máximo  de  15  días  hábiles  a  contar  dende  o  día  seguinte  ao  do
requirimento. O Concello resérvase a posibilidade de establecer modelos de informe aos que se
deberán axustar os datos que aquí se indican. Será necesario, en todo caso, elaborar ao menos
con periodicidade trimestral (trimestres naturais ou fracción), e sen necesidade de requirimento,
informes relativos a:

• Evolución da xestión: expedientes tramitados, pendentes,  resoltos, incidencias, etc,  co
debido desglose por parroquias.
Incluirase  a  información  de  actuacións  tipo  de  obtención  de  información  sobre
titularidades, etc. No caso de que se produzan nalgún suposto, actuacións excepcionais,
sinalaranse expresamente.
Deberá conservarse a documentación acreditativa das titularidades que se vaian inscribir
de oficio.

• Resumo  da  información  enviada  nos  ficheiros  trimestrais  validados  pola  DGC,
desglosando interesados debidamente identificados a efectos fiscais; parcelas afectadas
pola/s  alteración/s  remitidas;  referencias  catastrais  afectadas  separando  en  distintos
campos tanto a referencia antiga como a nova, se é o caso; descripción das alteracións
realizadas;  ano  de  efectos  da  alteración  a  efectos  catastrais  e  tributarios;  etc.  Este
informe deberá achegarse en formato papel así como nos magnéticos que se soliciten a
efectos de que o Concello poda tratar informáticamente a dita información aos efectos
que estime oportunos.
Elaborarase un ficheiro resumo coincidindo coa validación efectivamente realizada pola
Gerencia territorial del Catastro.

• O resumo anterior deberá reflectir tamén a clasificación dos traballos realizados segundo
as categorías do catálogo de prezos deste contrato, de xeito que se facilite a revisión e
comprobación das facturas a aboar.

• Deberá  achegarse  copia  escaneada  de  toda  a  documentación  física  presentada  ante
Catastro,  obtida  pola  empresa  cos  seus  propios  medios  ou  ben  presentada  polo/s
interesado/s, para cada expediente.

• Entregar  ao  Concello  aqueles  informes  sobre  o  estado  de  avance  e  situación  da
execución do contrato, así como os que se lle requiran aos distintos efectos catastrais e
tributarios que se estimen oportunos.

V. CLÁUSULA SUSPENSIVA

Durante o tempo en que esté vixente o  procedemento de regularización catastral aprobado por
resolución da DGC e publicado no Boletín oficial del Estado de data 30 de decembro de 2016, a
adxudicataria non poderá desenvolver ningunha tarefa respecto de declaracións de alteración
física ou económica presentadas fora de prazo.

VI. CLÁUSULA FINAL

Deberá tomarse en conta que en todo o non regulado neste documento, respecto das condicións
técnicas que debe reunir o traballo de actualizacion e mantemento catastal a realizar, haberá de
estarse ao disposto nos pregos de prescripcións, e demais normas, técnicas particulares para a
contratación que a DGC ten aprobados nas materias que sexan da súa competencia; ao texto do
convenio de colaboración asinado por este Concello e a DGC en materia de xestión catastral; e
demais normativa vixente, incluida as circulares técnicas emitidas pola DGC para o mantemento
catastral,  realización  dos  traballos  de  actualización  do  Catastro  alfanumérico,  en  materia  de
cartografía e realización de croquis catastrais, etc.

Estarase  ademais  a  calquera  modificación  dos  anteditos  documentos  e  máis  da  normativa
aplicable, sen que o custo da aplicación de tales modificacións sexa imputable ao Concello. O
mesmo ocorrerá para o caso de modificación das modalidade de ficheiros e/ou na arquitectura
destes, que deban elaborarse para a súa remisión a Catastro ao longo da vixencia do contrato.

ANEXO  1.  CONVENIO  DE  COLABORACIÓN  EN  MATERIA  DE  XESTIÓN  CATASTRAL
CONCELLO DE PONTEVEDRA - DIRECCIÓN GENERAL DEL CATASTRO

